
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

___________________ 2017 թվականի N ______ – Ն

ԱՆՀՈՒՍԱԼԻ ՀԱՄԱՐՎՈՂ ՀԱՐԿԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՌՄԱՆ ԵՎ ՀԱՇՎԱՌՈՒՄԻՑ ՀԱՆԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ
Հիմք ընդունելով Հայաստանի Հանրապետության հարկային օրենսգրքի 45-րդ հոդվածի 3-րդ մասը՝ Հայաստանի Հանրապետության կառավարությունը որոշում է.

1. Հաստատել անհուսալի համարվող հարկային պարտավորությունների հաշվառ​ման և հաշվառումից հանելու կարգը՝ համաձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից։
Հավելված
ՀՀ կառավարության 2017 թվականի
……………….. …..-ի N…… -Ն որոշման
Կ Ա Ր Գ

ԱՆՀՈՒՍԱԼԻ ՀԱՄԱՐՎՈՂ ՀԱՐԿԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՌՄԱՆ ԵՎ ՀԱՇՎԱՌՈՒՄԻՑ ՀԱՆԵԼՈՒ

I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են հարկային մարմնի կողմից անհուսալի համար​վող հարկային պարտավորությունների հաշվառման և հաշվառումից հանելու հետ կապ​ված հարաբերությունները:
2. Սույն կարգում կիրառվող հասկացություններն ունեն Հայաստանի Հանրապետու​թյան հարկային օրենսգրքով սահմանված իմաստն ու նշանակությունը:

3. Չկատարված հարկային պարտավորությունները հարկային մարմնի ղեկավարի հրամանով համարվում են անհուսալի, և հարկ վճարողի հաշվառման վայրի հարկային մարմնում վարվող անձնական հաշվի քարտում կատարվում է գրառում անհուսալի համար​վող հարկային պարտավորությունների հաշվառման վերաբերյալ՝

1) անհատ ձեռնարկատեր և նոտար չհանդիսացող ֆիզիկական անձի հարկային պար​տա​վո​րությունների բռնագանձման կատարողական վարույթները պարտապանի կամ նրա գույքի գտնվելու վայրը պարզելու անհնարինության, պարտապանի՝ գույք կամ եկա​մուտ​ներ չունենալու, կամ պահանջատիրոջ պահանջները բավարարելու համար բավարար գույք չունենալու հիմքով ավարտվելու դեպքում` դատական ակտերի հարկադիր կատար​ման ծառայության կողմից կատարողական վարույթն ավարտելու մասին ընդունված որո​շումը ստացվելուց հետո,

2) կազմակերպության կամ անհատ ձեռնարկատիրոջ կամ նոտարի` մեկ միլիոն դրամը չգե​րազանցող հարկային պարտավորությունների բռնագանձման կատարողական վարույթ​ները պարտապանի կամ նրա գույքի գտնվելու վայրը պարզելու անհնարի​նու​թյան, պարտապանի՝ գույք կամ եկամուտներ չունենալու, կամ պահանջատիրոջ պահանջները բավա​րարելու համար բավարար գույք չունենալու հիմքով ավարտվելու դեպքում, եթե բացակայում են կազմակերպությանը, անհատ ձեռ​նար​կատիրոջը կամ նոտարին սնանկ ճանաչելու հիմքերը` դատական ակտերի հարկադիր կատարման ծառայության կողմից կատարողական վարույթն ավարտելու մասին ընդունված որոշումը ստացվելուց հետո,

3) մահացած կամ դատարանի վճռով մահացած ճանաչված ֆիզիկական անձի որևէ ժառանգ չունենալու կամ ժառանգի (ժառանգների) ժառանգությունից հրաժարվելու, նոտա​րից ժառանգի վերաբերյալ օրենքով սահմանված ժամկետում տեղեկատվություն չստաց​վելու կամ ժառանգությունից ժառանգի հրաժարվելու դեպքերում հարկային մարմնի սահմանած կարգով տեղեկատվությունը ստացվելուց հետո,

4) անհատ ձեռնարկատիրոջ կամ նոտարի սնանկության վերաբերյալ գործն ավար​տելու մասին դատարանի վճռի հիման վրա անհատ ձեռնարկատիրոջ գործունեության դադա​րեցումը պետական գրանցում ստանալու կամ անհատ ձեռնարկատիրոջը պետական հաշ​վա​ռու​մից հանելու կամ նոտարին պաշտոնից ազատելու դեպքերում` անհատ ձեռնար​կա​տիրոջ գործունեության դադարեցման պետական գրանցման կամ պետական հաշվա​ռու​մից հանման մասին տեղեկությունները կամ նոտարի պաշտոնից ազատման մասին հրամանը հարկային մարմին ստացվելուց հետո:
4. Չկատարված հարկային պարտավորություններն անհուսալի համարվելու ժամկետի սկիզբ է համարվում սույն կարգի 3-րդ կետի 1-ին և 2-րդ ենթակետերում նշված դեպքերում՝ կատարողական վարույթներն ավարտելու մասին որոշումների ընդունման օրը, 3-րդ ենթա​կե​տում նշված դեպքում՝ նոտարից ժառանգի վերաբերյալ օրենքով սահմանված ժամկե​տում տեղեկատվություն չստացվելու դեպքում՝ օրենքով սահմանված ժամկետին հաջորդող օրը կամ ժառանգությունից ժառանգի հրաժարվելու վերաբերյալ հարկային մարմնի սահ​մա​նած կարգով տեղեկատվություն ստացվելու օրը, իսկ 4-րդ ենթակետում նշված դեպքում՝ անհատ ձեռնարկատիրոջ գործունեության դադարեցման պետական գրանցման կամ պետա​կան հաշվառումից հանման պետական միասնական գրանցամատյանում գրառում կատարելու օրը, նոտարին պաշտոնից ազատելու մասին հրամանի օրը:

II. ԱՆՀՈՒՍԱԼԻ ՀԱՄԱՐՎՈՂ ՀԱՐԿԱՅԻՆ ՊԱՐՏԱՎՈՐՈՒԹՅՈՒՆՆԵՐԻ 
ՀԱՇՎԱՌՈՒՄԸ 
5. Անհուսալի համարվող հարկային պարտավորության հաշվառումն իրականացնելիս քարտում արտացոլվում է անհուսալի համարվող հարկային պարտավորության չափը՝ ըստ հարկատեսակների, առաջացման ամիսը, ամսաթիվը, տարեթիվը, Եվրասիական տնտե​սա​կան միության (այսուհետ՝ ԵՏՄ) անդամ պետություններից Հայաստանի Հանրապետու​թյան տարածք ներմուծվող ապրանքների գծով՝ ԵՏՄ գործարքի համարը: Քարտին կցվում է նաև հարկային մարմնի ղեկավարի հրամանը՝ համապատասխան տեղեկատվությամբ:
6. Հարկային մարմնի կողմից իր լիազորությունների շրջանակներում եռամսյակային պարբերականությամբ իրականացվում են միջոցառումներ՝ հարկ վճարողի և նրա գույքի գտնվելու վայրի, գույք կամ այլ ակտիվներ ունենալու վերաբերյալ տեղեկություններ ստա​նալու նպատակով:
7. Սույն կարգի 3-րդ կետի 1-ին և 2-րդ ենթակետերում նշված դեպքերում հարկային մարմնի կողմից իրականացված միջոցառումների արդյունքում հարկ վճարողի և նրա գույքի գտնվելու վայրի, գույք կամ այլ ակտիվներ ունենալու վերաբերյալ նոր տեղեկու​թյուն​ներ ստացվելու դեպքում հարկային մարմինը չկատարված հարկային պարտավորություն​ների գանձման ուղղությամբ ձեռնարկում է Հայաստանի Հանրապետության օրենսդրու​թյամբ սահմանված միջոցառումներ:
8. Սույն կարգի 3-րդ կետի 2-րդ ենթակետում նշված դեպքում հարկ վճարողի հար​կա​յին պարտավորության գումարը մեկ միլիոն դրամը գերազանցելու դեպքում հարկային մար​մինը սնանկ ճանաչելու հայցով դիմում է դատարան:
9. Հարկային մարմնի կողմից իրականացված միջոցառումների արդյունքում սնան​կու​թյան վերաբերյալ գործն ավարտելու մասին դատարանի վճռի հիման վրա սնանկ ճանաչ​ված և գործունեության դադարեցման պետական գրանցում ստացած անհատ ձեռնարկա​տի​րոջ կամ պաշտոնից ազատված նոտարի և նրանց գույքի գտնվելու վայրի, գույք կամ այլ ակտիվներ ունենալու վերաբերյալ նոր տեղեկությունների ստացման դեպքում հարկային մարմինը հարկային պարտավորությունները բռնագանձելու նպատակով օրենքով սահման​ված կարգով իրականացնում է միջոցառումներ:

 
III. ԱՆՀՈՒՍԱԼԻ ՀԱՄԱՐՎՈՂ ՀԱՐԿԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՌՈՒՄԻՑ ՀԱՆՈՒՄԸ 
10. Անհուսալի համարվող հարկային պարտավորությունները գանձելու ուղղությամբ հարկային մարմնի կողմից իրականացված միջոցառումների արդյունքում նոր կատարո​ղա​կան կամ դատական վարույթներ հարուցվելու դեպքում չգանձված պարտավորությունների դադարեցման համար սահմանված հինգ տարի ժամկետի հաշվարկը շարունակվում է հարուցված կատարողական վարույթն ավարտելու մասին դատական ակտերի հարկադիր կատարման ծառայության կողմից որոշման կամ դատարանի կողմից վճռի ընդունման օրվանից: Հարուցված կատարողական կամ դատական վարույթի ժամանակաշրջանը չգանձված պարտավորությունների դադարեցման համար սահմանված հինգ տարի ժամ​կետի մեջ չի հաշվարկվում:
11. Հարուցված կատարողական վարույթի ընթացքում անհուսալի համարվող հարկա​յին պարտավորությունը ամբողջությամբ բռնագանձելու դեպքում կատարողական վարույթը կարճելու վերաբերյալ դատական ակտերի հարկադիր կատարման ծառայության կողմից ընդունված որոշումն ստանալուց հետո հարկային մարմնի ղեկավարի հրամանով քարտում կատարվում է համապատասխան գրառում: 

12. Անհուսալի համարվող հարկային պարտավորության մասնակի վճարման դեպքում հարկային մարմնի ղեկավարի հրամանով քարտում կատարվում է անհուսալի համարվող հարկային պարտավորության չափի փոփոխություն:

13. Հարուցված կատարողական վարույթի ընթացքում անհուսալի համարվող հարկային պարտավորության գումար չվճարվելու դեպքում հինգ տարին լրանալուց հետո հարկային մարմնի ղեկավարի հրամանով հարկ վճարողի անհուսալի համարվող չվճարված հարկային պարտավորությունների հաշվառումը դադարեցվում է և պարտավորությունը հանվում է քարտից:

Հիմնավորում

«Անհուսալի համարվող հարկային պարտավորությունների հաշվառման և հաշվառումից հանելու կարգը հաստատելու մասին» 
ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը).
2016 թվականի հոկտեմ​բերի 4-ին ՀՀ Ազգային Ժողովի կողմից ընդունված՝ Հայաստանի Հան​րապետության հար​կա​յին օրենս​գրքի (այսուհետ՝ Օրենսգիրք) 45-րդ հոդվածի 3-րդ մասի համաձայն` անհուսալի համարվող հարկային պարտավորությունների հաշվառման և հաշվառումից հանելու կարգը հաստատում է Հայաս​տանի Հանրապետության կառա​վարությունը:
Նախագծի ընդունման նպատակը Օրենս​​գրքի կիրարկումն ապահովելն է:

2. Կարգավորման հարաբերությունների ներկա վիճակը և առկա խնդիրները.

Օրենսգրքի 45-րդ հոդվածի 3-րդ մասի համաձայն` ՀՀ կառավարությունը պետք է հաստատի անհուսալի համարվող հարկային պարտավորությունների հաշվառման և հաշվառումից հանելու կարգը:

Նախագծով առաջարկվում է սահմանել չկատարված հարկային պարտավորությունների անհուսալի համարվելու դեպքերը: Նախագծով առաջարկվում սահմանել անհուսալի համարվող հարկային պարտավորությունների հաշվառումը, ինչպես նաև հաշվառումից հանման կարգը:
2. Առկա խնդիրների առաջարկվող լուծումները.
Նախագծով առաջարկվում է հաստատել անհուսալի համարվող հարկային պարտավորությունների հաշվառման և հաշվառումից հանելու կարգը:

3. Կարգավորման առարկան.
Նախագծի կարգավորման առարկան անհուսալի համարվող հարկային պարտավորությունների հաշվառման և հաշվառումից հանելու կարգի հաստատումն է:

4. Նախագծի մշակման գործընթացում ներգրավված ինստիտուտները և անձինք. 
Նախագի​ծը մշակվել է ՀՀ ԿԱ պետական եկամուտների կոմիտեի կող​​մից:
5. Իրավական ակտի կիրառման դեպքում ակնկալվող արդյունքը.

Նախագծի ընդուն​​​​​​​​​​​​​​​​​​​​ման արդ​յուն​​քում ակնկալվում է հաստատել անհուսալի համարվող հարկային պարտավորությունների հաշվառման և հաշվառումից հանելու կարգը:
Տեղեկանք

«Անհուսալի համարվող հարկային պարտավորությունների հաշվառման և հաշվառումից հանելու կարգը հաստատելու մասին» 
 ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Անհուսալի համարվող հարկային պարտավորությունների հաշվառման և հաշվառումից հանելու կարգը հաստատելու մասին» ՀՀ կառավարության որոշման նախագծի ընդուն​մամբ այլ իրա​վա​կան ակտերի ընդուն​​ման անհրա​ժեշ​տության չի առա​​ջանում:

Տեղեկանք

«Անհուսալի համարվող հարկային պարտավորությունների հաշվառման և հաշվառումից հանելու կարգը հաստատելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Անհուսալի համարվող հարկային պարտավորությունների հաշվառման և հաշվառումից հանելու կարգը հաստատելու մասին» ՀՀ կառավարության որոշման նախագծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավելացում չի ակն​կալ​​​վում:

ԱՄՓՈՓԱԹԵՐԹ

«Անհուսալի համարվող հարկային պարտավորությունների հաշվառման և հաշվառումից հանելու կարգը սահմանելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարություն
03.04.2017թ. 

N01/2-4/5816-17

	1) Առաջարկում ենք նախագծի 1-ին կետով հաստատվող կարգի 5-րդ կետը շարադրել հետևյալ խմբագրությամբ.


5. Սույն կարգի 2-րդ կետի 1-ին և 2-րդ ենթակետերում նշված դեպքերում չկատարված հարկային պարտավորություններն անհուսալի համարվելու ժամկետի սկիզբ է համարվում կատա​րողական վարույթներն ավարտելու մասին որոշումների ընդունման օրը, 3-րդ ենթա​կե​տում նշված դեպքում՝ համապատասխան փաստաթղթերի ընդունման օրը, իսկ 4-րդ ենթա​կետում նշված դեպքերում, համապատասխանաբար անհատ ձեռնարկատիրոջը  գոր​ծու​նեության դադա​րեց​ման պետական գրանցման կամ պետական հաշվառումից հանման պետա​կան միաս​նա​կան գրանցամատյանում գրառում կատարելու օրը կամ նոտարին պաշ​տո​նից ազատման օրը::
	Ընդունվել է
	Նախագծով կարգի 5-րդ կետը խմբագրվել է: Մասնավորապես, նախագծով հստակեցվել է  կարգի 3-րդ կետի 3-րդ ենթակետում նշված դեպքում չկատարված հարկային պարտավորություններն անհուսալի համարվելու ժամկետի սկիզբ համարվելու օրը:

	
	
	2. առաջարկում ենք նախագծի 1-ին կետով հաստատվող կարգի 9-րդ կետը շարադրել հետևյալ խմբագրությամբ.
9. Սույն կարգի 2-րդ կետի 2-րդ ենթակետի համաձայն` անհուսալի համարված չկատարված հարկային պարտավորության գումարը մեկ միլիոն դրամը գերազանցելու դեպ​քում դադարեցվում է առանձին հաշվառումը և հարկային մարմինն անվճարունակ ճանա​չելու հայցով դիմում է դատարան:: 
	Ընդունվել է
	Նախագծում կատարվել է համապատասխան փոփոխություն:

	2.
	ՀՀ տնտեսական զարգացման և ներդրումների նախարարություն
25.01.2017թ. 

N05/10.1/522-17
	Առաջարկություններ չկան

	3.
	ՀՀ արդարադատության նախարարություն
14.08.2017թ. 

N02/141/14387-17
	1. Նախագծի նախաբանի համաձայն՝ հիմք ընդունելով ՀՀ հարկային օրենսգրքի 45-րդ հոդվածի 3-րդ մասը, նախատեսվում է հաստատել «Անհուսալի համարվող հարկային պարտավորությունների հաշվառման և հաշվառումից հանելու կարգը»: Այդ առումով հայտնում ենք, որ առկա է ՀՀ կառավարության կողմից 2005 թվականի օգոստոսի 11-ին ընդունված նույնաբովանդակ «Անհուսալի համարվող հարկային պարտավորությունների հաշվառման և հաշվառումից հանելու կարգը սահմանելու  մասին» թիվ 1205-Ն որոշումը, որի՝ որոշման նախագծի ուժի մեջ մտնելուց հետո ուժը կորցրած ճանաչելու վերաբերյալ դրույթներ ոչ նախագծում, ոչ էլ հիմնավորման մեջ նախատեսված չեն, իսկ նախագծի հետ ներկայացված ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ տեղեկանքում նշվում է, որ ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում: 
	Ընդունվել  է ի գիտություն
	Ներկայացված նախագիծը ուժի մեջ է մտնելու 01.01.2018թ.-ից: 01.01.2018թ.ից մեկ իրավական ակտով ուժը կորցված կճանաչվեն ՀՀ կառավարության 11.08.2005թ. «Անհուսալի համարվող հարկային պարտավորությունների հաշվառման և հաշվառումից հանելու կարգը սահմանելու  մասին» թիվ 1205-Ն որոշումը, ինչպես նաև ՀՀ հարկային օրենսգրքից բխող ՀՀ կառավարության որոշումների ընդունմամբ պայմանավորված նույնաբովանդակ որոշումները:

	
	
	2. Նախագծով հաստատվող կարգի /այսուհետ՝ կարգ/ 3-րդ կետն ըստ էության կրկնում է ՀՀ հարկային օրենսգրքի 45-րդ հոդվածի 3-րդ մասը: Այս առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները:
	Ընդունվել է
	Նախագծով հաստատվող կարգի 3-րդ կետը նախագծից հանվել է: 

	
	
	3. Կարգի 4-րդ կետում հստակեցման կարիք ունեն «որի վարման կարգը սահմանում է հարկային մարմինը» բառերը, մասնավորապես՝ պարզ չէ, թե ինչի վարման կարգի մասին է խոսքը: Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Հետևապես, կարգի 4-րդ կետի դրույթներն անհրաժեշտ է խմբագրել՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	Ընդունվել է
	Նախագիծը խմբագրվել է: Նախագծից հավել է «որի վարման կարգը սահմանում է հարկային մարմինը» բառերը:

